Урокым Эсмекпляк кыдалаш школышто тÿналтыш класслам туныктышо Яковлева Эльвира Викторовна ямдылен.
Урокын паспортшо
Класс: 4
Эртарыме жап: 45 минут
Эртарыме вер: 12№ тÿналтыш класс кабинет
Эртарыме предмет (дисциплин): марий  йылме
Урокын темыже: Ойлымаш ужаш нерген тунеммым иктешлымаш.
Урокын типше:  Шинчымашым пенгыдемдымаш урок.
Урокын цельже:  Ойлымаш ужаш- влакым, нунын йодышыштым, мом ончыктымыштым, кузе вашталтмыштым ойырен мошташ.
Урокын задачыже – влак:
Туныктымо:
-ойлымаш ужаш- влакым ойырен мошташ;  кучылтын, ойлончым чонен мошташ.
Моштымаш:
- творческий шÿлышыштым виянден колташ, йылме лывыргылыкым пурташ.
Воспитательный:
– икте-весе деке полшымо кумылым воспитатлаш,
-  марий мландын пÿртÿс моторлыкшым, поянлыкшым ужын, шижын мошташ
Эртарыме дидактический  йöн: проблемно - диалогический;
Частный метод – влак: ваш кутыраш келыштарыме диалог, упражнений – влак, картычке-влак дене паша.
Кучылтмо материал: презентаций, картычке – влак.

4 классыште марий йылме дене виш урокын планже.
Урокын эртымыже:
1.Организационный ужаш.
Уна-влак дене саламлалтмаш.
Весела перемен эртен кайыш.
Ме уэш парт коклаш шинчына.
Куанен книганам кидыш налын
Шинчымашым погаш вашкена.

Поро эр лийже, шергакан тунемше- влакем. Поро эр лийже тыгак, уна- влак. Тек  кавасе мотор кече таче тендан лÿмеш шыргыжеш, тек лывырге мардеж таче тендан лÿмеш пуалеш, тек тиде марий муро тендан лÿмеш йонгалтеш. 
Йоча- влак, таче мемнан урокышкына уна - влак толыныт. Мемнан школна нерген поро шарнымаш кодшо манын, марий йылме дене сай шинчымашым ончыктышаш улына.
Пашанам тÿналына веле.
2.Мöнгысö пашам тергымаш.
3. Урокын темыж ден цельжым рашемдымаш.
Картычке- влакеш мут- влакым возымо. Нуным тÿшкалан шеледыман.
Куэ, ужар, пуалеш, шöртньö, чиен, йоча- влак, коеш, юалге, мардеж, школ, йошкарге, шопке, каят. (Лÿм мут, глагол, пале мут)
Иктешлена: мутым 3 тÿшкалан шелаш лиеш:  лÿм мут, глагол, пале мут.
-Пырля нуно кузе маналтыт? (Ойлымаш ужаш- влак)
-Марий йылмыште кум ойлымаш ужаш уло манам гын, те келшеда мо? 
-Эше могай ойлымаш ужашым паледа? (Чот мут, олмештыш мут, почеш мут, союз- ушем мут)
1 слайдыште:
Юалге мардеж пуалеш. Куэ шöртньö вургемым чиен. Шопке тораште йошкаргын коеш. Пасушто озым гына ужарге. Йоча- влак школыш каят.
Кунам тиде лиеш? (Шыжым)
-Возымым текст манаш лиеш мо? Молан?
-Айста тиде текстлан вуймутым пуэна. (Шöртньö шыже)
2 слайд.
-Иктешлен каласыза. Таче мо нерген ойлаш туҥалына? (Урокышто ойлымаш ужаш- влак нерген палымынам иктешлен, пенгыдемден кодена. Шыже пагытлан келшен толшо мут- влакым кучылташ тÿҥалына.)
3 слайд.
4. Темым тунеммаш.
1. «Ямде лий» газет. Заданий: Кажне буквалан мутым шонена.
Я- янлык-л.м., яшката- п.м., ямле- п.м, ярсем-гл….
М- модаш-гл., мый- олм.м.,мотор- п.м., маска- л.м…
Д- дене- поч. м., диван- л.м….
Е- емыж- л.м.,ече-л.м., ешараш- гл….
Л- лывырге- п.м., лыжга- п.м.,лышташ- л.м., лу- чот.м.,лывыжгаш- гл….
И- изи- п.м., изам- л.м.,иземдаш- гл, икыт- чот м….
Й- його- п.м.,йогыланаш- гл., йоргыкта- гл….
-«Ямде лий» нерген арам мутым шым лук. Вет шукерте огыл туныктышо кече вашеш тиде газетыште мемнан классна нергенат мутым лукмо ыле. 
Заданий- влак:
4 слайд.
1) Слайдышке ончалза, фотосÿретыште лÿм мутым муза, тудын нерген мом паледа, каласен кодыза: 
тунемше- влак- л.м, ед.ч., им. п.,
туныктышо- л.м, ед.ч., им. п.,
полан-  л.м, ед.ч., им. п., 
пызлыгичке- л.м., ед.ч.,им.п.,
 лышташ- влак- л.м., мн.ч.,им.п..
Иктешлымаш: Лÿм мут - тиде ойлымаш ужаш. Тудо предметым ончыкта, кö? мо? йодышлан вашешта. Кö? йодыш- айдемылан, моло предметым ончыктышо мутлан- мо? йодышым шындаш лиеш. Лÿм мутын ед. да мн. числа формыжо уло. Тудо падеж дене вашталтеш.
Доска ончылно …. «лышташ»  мутым, …. «кайык- влак» мутым падеж дене вашталтат.
2) Фотосÿретлан келшен толшо глаголым каласыза да тудын нерген мом паледа, каласен кодыза: 
 (сылнеште- гл., ед.ч., 3 л., эрт. ж.;
чевергышт- гл., мн.ч.,3 л.,эрт. ж.; 
тамлат- гл., мн.ч.,3 л., к.-ш.ж.)
«Сылнешташ» мутым  лица дене вашталташ.
Иктешлена: Глагол тиде ойлымаш ужаш. Тудо предметын действийжым ончыкта да мом ышташ?... йодышлан вашешта. Глагол - влак  ед. да мн. числа- влак форман лийыт, лица дене вашталтыт да 2 жапышт уло. Доска ончылно «сылнешташ» мутым  лица дене вашталташ …. ÿжам.
3) Ынде ойлончышто пале мутым муза: чевер, мотор, нарынче. 
Пале мут нерген мом паледа, каласыза.
Иктешлымаш: Пале мутын числам каласаш ок лий, падеж денат ок вашталт.
(Шыжым школ садна поснак сылнеште. Полан лышташ ден пызлыгичке чевергышт. Кайык- влак ныным куанен тамлат….)
Физкульминутко. 
Тÿрлö мутым каласем. Палыза. Лÿм мутым колыда гын, совым пералтыза, глаголым каласем гын, тавалтыза, пале мутым колыда гын, тöршталтыза.
2. Доска ончыко Крылова Василисам ÿжам. Тудо  ÿмаште Морко районышто эртыше лудмаш конкурсышто 3 верыш лектын. Чавайнын «Шудо» ойлымашыжым лудын пуэн. А тений икымше марий поэт да писатель С.Г Чавайнын 130 ияш лÿмгечыже. Тудын возымо произведенийым кучылтде огешат лий.
Василиса, мастарлыкетым эше ик гана ончыкташ йодам.
(Василисан кидыштыже сава. ÿдырын каласкалымыжым сава солымо, сава шумымо йÿк дене сöрастарем).
Шудо   
Шудо шуын. Марий- влак, савам нумалын, олыкышко лектыт. Чылан почела, шӱрто шупшмыла шогалыт. Сава - влак йыл - йол, йыл - йол веле койыт; солымо шудо радам дене йытыран возеш. Корным лукмеке, солышо- влак шогалыт, калак дене саваштым солалтат. Кушко шумеш йоҥгалтеш тымык кече годым сава йÿк! Теве тыште, теве тушто кыжик - гожик, кыжик - гожик шокталеш. Марий - влак мутланат, воштылыт - толашат. Кечыже кÿшычын шокшын - шокшын ырыкта.
Ах! Могае куштылго южшо! Могай тамле ӱпш солымо шудо гыч лектеш! Мыняр тамле ӱпшан пеледыш - влак солымо кият! Шокшо кече дене нуно лывыжгаш тӱҥалыныт. Лывыжгыше пеледыш гычше ӱпшыжӧ чотрак веле лектеш. Пеш мотор, пеш сай, пеш куштылго чоҥлан шудылыкышто! Солыдымо шудыжо пырдыж  гае шога. «Могай шудо! Пырдыж, пырдыж!» - маныт солышо- влак.
Эрлашыжым оварташ тӱҥалыт. Радам дене кече ваштареш шогалын, крапля дене кок могырым удыралыт, овартен каят. Сылнын - сылнын коеш олык! Пöръеҥже, ӱдырамашыже ошын - чеверын койыт. Изиш лиеш – пулач - влак, пуйто мӧдывуй веле, икте - весе почеш вуйыштым нӧлтат да копнашке чумыргат. Трук тӱрлӧ- тӱрлӧ пеледышан кужу шудо олмеш чара мланде веле киен кодеш.
Заданий: 
5 слайдыште: шудо, шуын, олыкышко, куштылго, каят, дене, пеледыш- влак. 
-Теве слайдыште Василисан лудмо корныла гыч икмыняр мутым серенам. Нине шомак нерген мом паледа, возыза?
(шудо-л.м., ед.ч.,им.п.;
шуын-глагол,ед.ч.,эрт.ж.;
олыкышко-л.м., ед.ч.,напр.п;
куштылго - пале мут,тудо числа денат, падеж денат ок вашталт;
каят- гл, мн.ч., к.-ш. жап;
дене- почеш мут, тудо лÿм мут да олмештыш мут деч посна ок кучылталт;
пеледыш- влак- л.м.,мн.ч., им.п.).
6 слайд. Тергымаш.
Пашам ик парт коклаште шинчыше пошкудо- влак тергат.
5.Тунемме темым пеҥгыдемдымаш.
1)69 пашам шуктымаш. Заданий- влак: ойлончо - влакым моторын возен налза.
-Рвезе – влак, лÿм мутым йымач ик кореш ден палемдыза; (шÿдыр- влак, южышто; кече; йыҥгырым, пÿгеш, куэр, памаш; кече илыш, мландым, йÿр, пасуна).
-ÿдыр – влак, глаголым кок кореш ден палемдыза; (йылгыжыт, модыт, чÿчкалтыш, нöлтеш, йорта, эрта, эрта, йога, йÿктен, шыргыжеш).
6.  Урокым иктешлымаш. 
-Урокышто мо нерген мутланенна? (Урокышто ойлымаш ужаш-влак нерген мутланенна, «шыже» теме дене нуным кылденна.)
73 пашам шуктымаш.
7. Мöнгысö паша.
1 заданий- 72 пашам, глаголым пуртен, сылнын возен налаш. Глагол ÿмбалан числам, лицам да жапым палемдаш.
2 заданий- «Шыже озалана» сочиненийым возаш.
 
7. Рефлексий.
-Урокышто мо келшен, а мо шÿмлан келшен огыл?
-Урокышто шкендан, йолташдан пашам аклыза.
-Кö тыланда утларак келшен? Молан?
-Ала иктаж- кöлан каҥашым пуэда?
-Теве тендан ончылно пушенге. Парт ÿмбалныда лышташ кия. Урок келшен гын, урокышто шинчымаш дене пойдаралтында гын, чевер  але шöртньö тÿсыш тудым чиялтен, пушеҥгеш вераҥдыза. Урок келшен огыл гын, нимо уым пален налын огыдал гын, лышташым кÿреныш чиялтен, пушеҥгеш пижыктыза.

